
Bydd yr wybodaeth hon yn eich helpu i ddeall sut 
mae Deddf Marchnad Fewnol y DU yn cefnogi 
diwydiant y DU

Sut mae’n cefnogi’ch 
busnes chi?
•	 Os ydych chi’n gwerthu nwyddau neu’n darparu gwasanaethau ledled y 

DU, yna mae Deddf Marchnad Fewnol y DU yn sicrhau y gallwch barhau i 
wneud hynny. 

•	 Pan fo gennych chi neu’ch gweithwyr gymwysterau proffesiynol, mae’r 
Ddeddf yn sicrhau y cewch chi ymarfer yn ddiofyn mewn rhannau eraill o’r 
DU (mae gwaharddiadau a dewisiadau eraill yn gymwys).

•	 Os ydych yn cydymffurfio â rheoliadau sy’n caniatáu gwerthu nwyddau neu 
ddarparu gwasanaethau mewn un rhan o’r DU, bernir bod eich nwyddau’n 
cydymffurfio â’r gofynion ledled y DU.

•	 Gallwch wneud busnes gyda’r sicrwydd na all y gofynion mewn rheoliadau 
wahaniaethu yn erbyn eich nwyddau a’ch gwasanaethau ar sail ble rydych 
chi’n dewis lleoli’ch hun yn y DU.

Nid yw’r wybodaeth yn y llyfryn hwn wedi’i bwriadu i fod yn gynhwysfawr, ac 
nid yw’n gyngor cyfreithiol.

Egwyddorion Mynediad i’r 
Farchnad
Mae egwyddorion mynediad i’r farchnad, sef 
cydgydnabyddiaeth a pheidio â gwahaniaethu, wedi’u 
bwriadu i atal rhwystrau masnach a allai fod yn 
niweidiol i nwyddau, gwasanaethau a chymwysterau 
proffesiynol yn y DU.

Sut mae egwyddorion mynediad i’r farchnad yn effeithio ar 
werthu nwyddau?

•	 Cydgydnabyddiaeth 
Mae nwydd, sy’n cydymffurfio â 
rheoliadau sy’n caniatáu ei werthu 
yn y rhan o’r DU y caiff ei gynhyrchu 
ynddi neu ei fewnforio iddi, yn 
gallu cael ei werthu mewn rhannau 
eraill o’r DU, heb gydymffurfio â 
rheoliadau cyfatebol yno.

•	 Peidio â Gwahaniaethu 
Ni fydd gofynion mewn rheoliadau 
sy’n gwahaniaethu yn erbyn nwydd 
o ran arall o’r DU, yn uniongyrchol 
ynteu’n anuniongyrchol, yn gallu 
cael eu gorfodi.

Mae rhai eithriadau i egwyddorion mynediad i’r farchnad, gan gynnwys 
rheoliadau sy’n bodoli eisoes, a nwyddau a gyflenwir er mwyn cyflawni 
swyddogaeth o natur gyhoeddus.

Rhestrir eithriadau ar gyfer nwyddau yn atodlen 1 i’r Ddeddf, e.e. treth, rhai 
rheoliadau brys ynghylch diogelwch bwyd a rheoliadau iechyd anifeiliaid a 
phlanhigion.

https://www.legislation.gov.uk/ukpga/2020/27/schedule/1/enacted

Sut mae egwyddorion mynediad i’r farchnad yn effeithio ar 
ddarparwyr gwasanaethau?

•	 Cydgydnabyddiaeth 
Does dim angen awdurdodiad 
pellach ar fusnesau sydd wedi’u 
hawdurdodi i ddarparu gwasanaeth 
gan reoleiddiwr mewn un rhan 
o’r DU er mwyn darparu eu 
gwasanaethau mewn rhannau 
eraill o’r DU.

•	 Peidio â Gwahaniaethu 
Fydd gofynion mewn rheoliadau 
sy’n gwahaniaethu’n uniongyrchol 
neu’n anuniongyrchol yn erbyn 
darparwr gwasanaeth o ran arall o’r 
DU ddim yn gallu cael eu gorfodi.

Mae unrhyw reoliadau presennol (sef y rhai a oedd eisoes mewn grym ar 
30 Rhagfyr 2020) wedi’u heithrio o egwyddorion mynediad i’r farchnad ar 
gyfer gwasanaethau. Mae rhai eithriadau eraill yn gymwys, gan gynnwys 
iechyd, swyddogaethau cyhoeddus, gwasanaethau cludiant a gwasanaethau 
cyfreithiol.

Sut mae egwyddorion mynediad i’r farchnad yn effeithio ar 
gymwysterau proffesiynol?

•	 Cydgydnabyddiaeth 
Mae yna ragdybiaeth bod 
cymwysterau proffesiynol yn cael eu 
cydnabod yn awtomatig.

•	 Peidio â Gwahaniaethu  
Ni chaniateir gwahaniaethu wrth 
asesu cydnawsedd cymwysterau 
os yw’r system awtomatig wedi’i 
datgymhwyso.

Mae’r darpariaethau presennol (sef y rhai a oedd eisoes mewn grym ar 
30 Rhagfyr 2020) wedi’u heithrio o egwyddorion mynediad i’r farchnad ar 
gyfer cymwysterau proffesiynol, ac felly hefyd gwasanaethau cyfreithiol ac 
athrawon ysgol. Efallai y bydd angen i rai gweithwyr proffesiynol gymryd camau 
i ailgymhwyso.

https://www.legislation.gov.uk/ukpga/2020/27/schedule/2/enacted

Protocol Gogledd Iwerddon 
a Deddf Marchnad Fewnol 
y DU 
•	 Rhaid i nwyddau sy’n symud i Ogledd Iwerddon ddilyn rheolau penodol yr 

UE. Mae egwyddorion mynediad i’r farchnad wedi’u haddasu fel nad ydynt 
yn gymwys yn yr achosion hyn.

•	 Gall Nwyddau Cymwys o Ogledd Iwerddon gael eu gwerthu ym Mhrydain 
Fawr drwy ddibynnu ar egwyddorion mynediad i’r farchnad (er bod 
eithriadau penodol yn gymwys – 
gweler rhagor o ganllawiau yma).

https://www.gov.uk/guidance/moving-qualifying-goods-from-northern-ireland-to-the-rest-of-the-uk


Cyflwyniad i Ddeddf Marchnad Fewnol y DU

6

Gwerthu nwyddau 
o Ogledd Iwerddon i 
Brydain Fawr
Gall Nwyddau Cymwys Gogledd 
Iwerddon gael eu gwerthu ym 
Mhrydain Fawr drwy ddibynnu 
ar egwyddorion mynediad i’r 
farchnad (mae Deddf Marchnad 
Fewnol y DU yn rhoi Mynediad 
Dilyffethair).

Gwerthu nwyddau o 
Brydain Fawr i Ogledd Iwerddon
Mae Protocol Gogledd Iwerddon 
yn golygu bod rhaid i nwyddau sy’n 
dod i mewn i Ogledd Iwerddon 
gydymffurfio â rheolau’r UE, os ydyn 
nhw’n gymwys. Mae egwyddorion 
mynediad i’r farchnad wedi’u 
haddasu fel nad ydynt yn gymwys 
yn yr achos hwn.

Gwasanaethau
At ei gilydd, nid yw Protocol Gogledd Iwerddon yn effeithio ar wasanaethau ac mae 
Deddf Marchnad Fewnol y DU yn gymwys heb ei diwygio.



Cyflwyniad i Ddeddf Marchnad Fewnol y DU

7

Eithriadau 
Mae yna eithriadau i Ddeddf Marchnad Fewnol y 
Deyrnas Unedig lle na fydd egwyddorion mynediad i’r 
farchnad yn gymwys. Arweiniad yw’r rhestr hon ac ni 
ddylid ei chymryd fel canllawiau cyfreithiol.

•	 Mae gwahaniaethau, gofynion neu reoliadau presennol wedi’u heithrio o 
Ddeddf Marchnad Fewnol y Deyrnas Unedig. 

•	 Mae eithriadau ar gyfer nwyddau wedi’u rhestru yn Atodlen 1 i’r Ddeddf , 
er enghraifft argyfyngau Hylendid a Ffytoiechydol sy’n ymwneud ag iechyd 
anifeiliaid a phlanhigion.

•	 Mae eithriadau ar gyfer gwasanaethau wedi’u rhestru yn Atodlen 2 i’r 
Ddeddf  – yn arbennig iechyd, swyddogaethau cyhoeddus, gwasanaethau 
cludiant a gwasanaethau cyfreithiol.

•	 Mae’r eithriadau ynglŷn â chymwysterau proffesiynol yn cynnwys y 
proffesiynau cyfreithiol, athrawon ysgol a darpariaethau presennol.

https://www.legislation.gov.uk/ukpga/2020/27/schedule/1/enacted
https://www.legislation.gov.uk/ukpga/2020/27/schedule/2/enacted

Swyddfa’r Farchnad Fewnol  
Mae Swyddfa’r Farchnad Fewnol yn gorff annibynnol 
sy’n eistedd o fewn yr Awdurdod Cystadleuaeth a 
Marchnadoedd. Mae hi hefyd yn monitro marchnad 
fewnol y DU ac yn darparu adroddiadau a chyngor 
technegol i’r nad ydynt yn gyfrwymol i’r Deddfwrfeydd 
Datganoledig a Llywodraeth y DU ynghylch effaith 
economaidd eu cynigion rheoleiddiol a’u rheoliadau.  

Sut mae Swyddfa’r Farchnad Fewnol yn ymwneud â busnesau?

• Bydd busnesau a rhanddeiliaid eraill yn cael cyfle i ddweud wrth Swyddfa’r 
Farchnad Fewnol am eu profiad o sut mae marchnad fewnol y DU yn 
gweithio drwy wasanaeth adrodd digidol newydd y Swyddfa. Gallai hyn 
gynnwys unrhyw faterion wrth fasnachu neu wrth wneud busnes yng 
ngwahanol rannau’r DU.

• Mae’r Swyddfa’n casglu gwybodaeth oddi wrth fusnesau, awdurdodau 
cyhoeddus ac unigolion i ategu ei swyddogaethau adrodd.

• Does gan y Swyddfa ddim pwerau i orfodi rheoliadau nac i ymdrin ag 
anghydfodau.

• Mae’r Ddeddf yn galluogi’r Swyddfa i gymryd camau gorfodi priodol, gan 
gynnwys codi cosbau ariannol er mwyn sicrhau y gall gasglu tystiolaeth 
amserol, gyflawn a chywir ar gyfer ei chyngor a’i hadroddiadau.

https://www.gov.uk/guidance/report-a-uk-internal-market-issue

Mae’r cyhoeddiad hwn wedi’i drwyddedu o dan delerau’r Drwydded 
Llywodraeth Agored v3.0 ac eithrio lle nodir fel arall. I weld y drwydded hon, 
ewch i nationalarchives.gov.uk/doc/open-government-licence/version/3 
neu ysgrifennwch at y Tîm Polisi Gwybodaeth, The National Archives, Kew, 
London TW9 4DU, neu anfonwch neges ebost:  
psi@nationalarchives.gsi.gov.uk. 

Pan ydym wedi nodi unrhyw wybodaeth sydd o dan hawlfraint trydydd parti, 
bydd angen ichi sicrhau caniatâd deiliaid yr hawlfraint dan sylw. Dylid anfon 
unrhyw ymholiadau ynglŷn â’r cyhoeddiad hwn aton ni yn: 

http://nationalarchives.gov.uk/doc/open-government-licence/version/3/
mailto:psi@nationalarchives.gsi.gov.uk

